
	RUWAINENE TOK ÑAN IIŌ EO AN JUNIOR!
Iiō eo an junior (kilaaj joñoul juon) aorōk kōnke enañin aolep rijikuul ro im baamle ko rej jinoe kōkar ko ñan wãween mour ko tokãlikin high jikuul. 
Ilo fall in, ajri eo nejum emaroñ bojak ñan jelãlokjen ãlikin high jikuul ilo an bōk PSAT. Ej juon lōmnak emman ñan rijikuul ro bwe ren bōke jekdoon ñe rejjab lukun jelã ñe rej kōnaan etal ñan kallōj eo mene‑iiō in ak jaab. PSAT eo ej etale kapeel in jelãlokjen ko im kōtlok an ajri ro kōmalmel ñan teej in SAT eo. Jikoor ko an PSAT emaroñ kōmãlim an ajri ro deloñe e jiãe eo an National Merit Scholarship.
Ial eo an ajri eo nejum ãlikin high jikuul emaroñ koba juon kallōj eo emen‑iiō in, kallōj eo ruo‑iiō in, juon CTE (kallōj in kaminene jerbal), military, ak deloñ jikin jerbal ko. Jodikdik eo nejum ej aikuj bojak ñan an bōke teej in deloñ eo ñan kōttōpare men kein. Jekdoon ial ta eo an ajri eo nejum, emaroñ in aikuj juon ak elaplok teej in deloñ. Kōnono ippãn kaunjelōr in tōl eo ñan jelã elaplok kōn ewi ian teej eo ajri eo nejum ej aikuj bōke, nããt, im ewi wãween jolok wōnããn ñe ekkar. 
SAT im ACT eo rej teej ko elaptata bōki ñan deloñ kallōj ko emen‑iiō aitoken. PSAT ej juon teej in kōmalmel ñan SAT eo. Rijikuul ro renaaj jinoe kanne ñan im bōk teej ko jet ñan ãlikin high ilo iiō in junior eo aer. Pãdpãd ion ial eo aer ãlikin high jikuul, junior ro remaroñ bōk teej ko jet ñan ãlikin high jikuul. 
Juon teej in kabbojak eo ejjelok wōnããn ej bellok ilo kajojo ian webjait ko an teej ko. Wōnããn teej ko remaroñ joloki ñan rijikuul ro rej pãd ilo joñan kōmman jããn eo ñan kōiie. Kōnono ippãn kaunjelōr eo an jikuul eo ñan lale ñe junior eo nejum ej kōiie ñan jolok wōnããn ko.
	
	
	PUKŌT TA EO EKKAR TATA
Kããlōt juon kallōj ebwe an ben im ekkã an kōmman lakbokbok ilo jerbal ko eo rijikuul ro im baamle ko rej aikuj jelã kōn kajojo kain jikuul ko, menin aikuj ko ñan deloñ, jããn in jipañ, im elaplok. 
Ilo iien kããlōt juon kallōj, ekkã ad roñ naan eo "ekkar" an joto jotak. Rej ba ke kwōn pukōt juon kallōj eo "ekkar", ak ta melelein?
Elōñ kallōj ko, būrokraam ko, im tiikri ko ñan kããlōt jeni. Junior (kilaaj joñoul juon) ro rar jolok iien ñan lōmnak kōn kajojo kain jerbal ko im etale kain rōt jelãlokjen ãlikin high jikuul ekkar ñan loore ial in kōttōpar eo. Etale eo enaaj jipañ er lale ta jikuul eo ekkar tata ñan e.
Ñe emmanlok an wōr men ko eitoklimoin ie im aikuj ko an ilo juon jikuul, emaroñ laplok an ajri eo nejum pãd wōt im tōprak an kadedelok an jikuul. 
Ej bar aorōk in lōmnake men ko jet eo emaroñ jelōt iien eo an ajri eo nejum, ãinwōt joñan jikuul eo ak joñan ettolok eo jen kabijuknen eo.
	Ta eo Aorōk
· Bellok ko ilo būrokraam ko an katak & major ko ilo jikin eo kwōj kōnaan katak kake
· Bellok ko ñan jerbal in jipañ ko
· Mejatoto in kããmpōj eo
· Joñan ettolok jen kabijuknen
· Ukoktak ko ikōtaan rijikuul
· Makūtkūt ko an jikuul rejenolok jen katak
· Rej lelok jããn in jipañ
· Joñan ko ilo kadiwōjlok & jerbal
· Bellok ko ñan jikin jokwe
· Ej pãd ia
· Joñan jikuul eo & joñan kilaaj eo
Ta ko Rejjab
Mōttam eo kwōmiro epaake doon ej etal
Armej eo jeram ej etal
Mōkade kumi in kukure ko (ñan ro rejjab ikkure)
Epaaktata kabijuknen eo
Kōlar ko an jikuul eo
Wōnããn eo an būrokraam eo emōj kareelel kake


	
	
	
	
	
	
	

	
	
	
	IIEN KO RELLAP IMAAN

· Click here to enter text.

KWAR KE JELÃ?
Etale ko rej ba ke "kōjatdikdik ej juon kaajimalele eo emmanlok ikkijien wōnmaanlok ko ilo kallōj im kadiwōjlok jen GPA (grade point average, joñan ialapin aolepen kūreet ko) im jikoor in teej ko."

	MENIN AIKUJ KO ÑAN DELOÑE KALLŌJ
State eo an Washington ewōr 34 kallōj ko ilo jukjukin pãd ko im ñan kaminene jerbal (ruo‑iiō) im jiljino kallōj im university ko an kien tarin emen‑iiō in. Ewōr būrokraam ñan aolep kōttōpar ko!
Rijikuul ro rej kōnaan etal ñan jikuul ko rej lelok tiikri in bachelor rej aikuj tōpar jejjōtin joñan eo ediktata ekkar elaplok jen kōttōprak wōt diwōjlok eo jen high jikuul. Menin aikuj ko an juon jikuul ilo bukwōn eo emaroñ laplok jen joñan diktata in aikuj ko an state eo.
	
		Kain Tiikri Rōt
	Kadiwōjlok jen High Jikuul & Kallōj ko an Jukjukin Pãd eo
	University ko an Kien 4‑Iiō Aitoken ilo Washington
	Kallōj & University ko 4‑Iiō Aitoken Rejenolok im Jeja Deloñe

	# in Kretit ko
	4 Kajin Pãlle
3 Math (Algebra 1 & lōnlok)
3 Science (2 lãb ko)
3 Social Science
2 Jiñña im Men ko Einlok Wōt
2 Ãjmour & Ekjōrjaij
1 CTE
2 Kajin ko an Lal ko
4 Kilaaj ko an Juon Make Kããlōt ñan Bōk
	4 Kajin Pãlle
3 Math (Algebra 1 & lōñlok kobalok ippãn kooj in math eo ñan iiō eo an senior)
3 Science (2 lãb ko)
3 Social Science
2 Kajin ko an Lal ko
1 Jiñña im Men ko Einlok Wōt

	4 Kajin Pãlle
3‑4 Math (Algebra 1 & lōñlok ñan pre‑calculus ak statistics)
3‑4 Science (rōjañ ñan lãb ko)
3‑4 Social Science (ekoba U.S. History)
3‑4 Kajin ko an Lal ko
+ Jiñña im Men ko Einlok Wōt & Kilaaj ko Rebben An Juon Make Kããlōt ñan Bōk

	Menin Aikuj
	High School and Beyond Plan (Kōkar ko an High Jikuul im Tokãlik) 
Kadedelok kanne juon Grad Pathway 
Bōk Kretit ko an HS (high school, high jikuul)
	Kadiwōjlok jen high jikuul ak joñan eo wōt
Joñan diktata eo 2.75‑3.00 ilo GPA
Ejjab aikuj wōr D ak F ko ilo kilaaj ko
SAT ak ACT
	Kadiwōjlok jen high jikuul ak joñan eo wōt
GPA eo eutiej
Enañin aolep A im B wōt
SAT, ACT, ak portfolio in kwalok jerbal ko (ekkã)

	Emōj rōjañe
	
	Jerbal in katak ko jet im wūn ko jet maroñ kōlaplok maroñ eo ñan deloñ.
	Honor ko, AP (Advanced Placement), IB (International Baccalaureate), ak kretit in kooj in kilaaj ko an kallōj ñe ewōr
Makūtkūt ko an jikuul rejenolok jen katak ak juon tōprak eo ejenolok


JELÃ: District ko emaroñ wōr aer menin aikuj ko kōmman ilo jukjukin pãd eo. Rijikuul ro im pãrōn ro ren etale ippãn kaunjelōr ro an jikuul eo ñan lale menin aikuj ko jet ñan kadiwōjlok.

	
	
	

	LAAJRAK KO AN RIJIKUUL EO ÑAN KŌMMANI
[bookmark: _Hlk171493617]Lukun lale bwe kwōn bōk kilaaj ko rebben ãinwōt Algebra II, juon kilaaj in kajin ko an lal ko jet, kilaaj eo ruo kretit in, im kooj in kilaaj ko an honor ak nebar. Jinoe iiō eo am ilo am kōnono ippã kaunjelōr eo an jikuul eo am kōn iiō eo imaan. 
Jinoe kōmmane juon résumé—juon rekoot in tōprak ko, makūtkūt ko, im iminene ko an jerbal. Men in enaaj juon mōttan eo aorōk ilo aplikãjen in kallōj eo am.
Ñe kwōjañin kobalok ilo elōñ makūtkūt ko nabōjin kilaaj, kiō ej iien eo ñan jinoe kanne ñan deloñi. Lōmnak kōn club ko ilo jikuul ko, kumi in kukure ko, bōk konaan tōl juon kumi jidik, ak kobalok ilo kumi in mōn jar eo am ak ilo jukjukin pãd eo.
Bōk PSAT eo. Allōñ ko ilo fall eo an kilaaj 11th ro ej iien eo ãliktata ñan bōk PSAT/NMSQT, eo enaaj jipañ eok kabbojak ñan SAT eo. Emaroñ bar kōmãlim eok ñan Jiei eo ñan National Merit Scholarship. 
Jinoe bojak ñan ACT ak SAT eo. Kein kabbojak ñan teej eo ejjelok wōnããn emaroñ wōr ilo jikuul eo am, kallōj ko ilo jukjukin pãd eo, būrokraam ko rej pãd ilo jukjukin pãd eo. 
Kōmmane juon laajrak in kōnaan ko ãlikin high jikuul. Etale webjait ko im remaroñ jipañ kaiōtiōtlok kōnaan ko. 
Pãd ilo iien bōk melele ko kōn kajojo kallōj im iien ko ippãn rijerbal ro an kallōj.
	
	
	RUBWE INNOÑ BAJJŌK KO
INNOÑ BAJJŌK: Erre eo men ajri eo neju aikuj kōmmane ej ñan tōpare joñan eo ediktata ilo menin aikuj ko ñan deloñe kallōj.
ILO MOOL: Elōñ kallōj ko im university ko rej kōjerbal “etale ko elap aer let.” Jet ian men ko rekoba:
· Katak ko elap aer idajoñjoñ im ben ñan jelãlokjen 
· Joñan emman ko ilo katak ko an iiō in senior (kilaaj joñoul ruo) eo 
· Wãween ko an kūreet
· Makūtkūt ko an jikuul rejenolok jen katak
· Maroñ eo ñan kōlaplok ukoktak in armej ilo jikuul eo (kil ko, manit ko, leddik ak laddik, wãween jemjerã, joñan kōmman jããn, bwebwenato in jelãlokjen eo an baamle ko)
· Jerbal in katak ko keidi ippãn jerbal ko einlok rej bellok ilo high jikuul eo am.
Jet jikuul ko rej lelok kajojo bellok ko ãinwōt kilaaj in Advanced Placement im honor ko, im jet jikuul ko rejjab kōmmane ejja būrokraam kein. Kallōj ko enaaj lōmnak kōn men in ñan kōmmane kããlōt eo. Kwar ke bōk tokjen iien ko rej bellok ñan eok?

	LAAJRAK EO AN BAAMLE EO ÑAN KŌMMANI 
· [bookmark: _Hlk171493647]Lale bwe ajri eo nejum en loelok kaunjelōr eo an jikuul eo. Rōjañ ajri eo nejum bwe en kōmman mejãnkajjik ko ñan iiō in jikuul eo. Jerbal ñan kōttōpar jejjōtin mejãnkajjik ko ej jipañ ri high jikuul eo nejum bwe en pãd wōt ilo an kijejeto im kate.
· Jipañ ajri eo nejum bwe en karōk men ko. 
· Jipañ ajri eo nejum kōmmane juon résumé. Jipañ jodikdik eo nejum lōmnak kōn tōprak ko, makūtkūt ko, im iminene ko ilo jerbal. 
· Rōjañ jodikdik eo nejum bwe en kobalok ilo makūtkūt ko ãlikin jikuul. Lōmnak kōn club ko ilo jikuul ko, kumi in kukure ko, bōk konaan tōl juon kumi jidik, ak kobalok ilo kumi in mōn jar eo am ak ilo jukjukin pãd eo.
· Jipañ ajri eo nejum bojak ñan PSAT eo. 
· Pãd ilo iien bōk melele kōn kallōj ko ippãn ajri eo nejum. Rōjañ ajri eo nejum bwe en kajjitōki kajjitōk ko im kōnono ippãn rijerbal ro an kallōj.
· Ñe emaroñ, bōk ajri eo nejum ñan loelok kããmpōj in kallōj ko, emmantata ilo iien ko rej kōmman kilaaj. Kwōmaroñ bar rōjañ ajri eo nejum bwe en kobalok ilo tūreep ko an jikuul eo ñan kããmpōj ko. 

